
ABSTRAK 

Kajian ini dijalankan bertujuan untuk mengkaji penggunaan kaedah pembelajaran M-
learning dalam aktiviti kerja lapangan Geografi STPM berbantukan bahan bantu 
mengajar M-fieldwork. Kajian ini menggunakan kaedah pendekatan kuantitatif 
dengan reka bentuk kuasi-eksperimen yang melibatkan kumpulan eksperimen 
(Koperatif dan Tidak Koperatif) dan kawalan (Tradisional). Seramai 141 orang pelajar 
yang mengambil mata pelajaran Geografi di peringkat Tingkatan 6 terlibat dalam 
kajian ini. Empat soal selidik digunakan iaitu soal selidik kesediaan, penerimaan, sikap 
dan kemahiran insaniah. Pengujian statistik yang dilaksanakan ialah analisis 
pengulangan Analysis of varianve (ANOVA), Analysis of Covariance (ANCOVA) satu 
hala dan Analysis of Covarianve (ANCOVA) dua hala pada aras signifikan p<0.05. 
Penyelidik melihat kepada ujian Mauchly dan juga saiz kesan kerana pengukuran 
dilakukan pada tiga tempoh masa yang berbeza (ujian pra, ujian pasca 1 dan ujian 
pasca 2). Hasil analisis menunjukkan Ujian Pra, Pasca 1 dan Pasca 2 bagi kumpulan 
Koperatif secara signifikan memberi kesan ke atas kesediaan pelajar terhadap kaedah 
pembelajaran M-learning berbantukan alat bantu mengajar M-fieldwork. Saiz kesan 
bagi kumpulan Koperatif bagi kesediaan, penerimaan, sikap dan kemahiran insaniah 
menunjukkan saiz kesan yang besar iaitu iaitu di antara 0.5 hingga 0.8. Manakala 
bagi kumpulan tidak koperatif pula, dapatan kajian menunjukkan ujian Pra, Pasca 1 
dan Pasca 2 secara signifikannya memberi kesan ke atas kesediaan pelajar, juga 
menunjukkan saiz kesan yang besar bagi keempat-empat pemboleh ubah. Bagi 
kumpulan Tradisional pula, dapatan menunjukkan ujian Pra, Pasca 1 dan pasca 2 
secara signifikannya tidak memberi kesan terhadap kesediaan, penerimaan dan sikap 
pelajar. Berbeza dengan pemboleh ubah kemahiran insaniah, terdapat perbezaan 
yang signifikan. Kumpulan Tradisional juga menunjukkan saiz kesan yang kecil dan 
sederhana bagi keempat-empat pemboleh ubah iaitu antara 0.2 hingga 0.5. Ia sama 
dengan dapatan ujian Pasca 2, didapati bahawa saiz kesan yang kecil dan sederhana 
bagi keempat-empat pemboleh ubah. Penyelidik melihat kepada nilai saiz kesan, 
yang menunjukkan kumpulan eksperimen lebih tinggi daripada kumpulan kawalan. 
Dicadangkan supaya kaedah pengajaran M-learning berbantukan modul M-fieldwork 
dapat diaplikasikan bagi keseluruhan topik yang terdapat dalam huraian sukatan 
pelajaran bagi mata pelajaran Geografi STPM. Namun kaedah ini perlu diuji 
berdasarkan topik-topik yang terdapat dalam mata pelajaran Geografi bagi melihat 
kesesuaian penggunaan kaedah pembelajaran M-learning agar dapat dikembangkan 
dengan lebih meluas. 

ABSTRACT 

DEVELOPMENT AND TECHNOLOGY ACCEPTANCE OF MOBILE LEARNING 
IN FORM 6 GEOGRAPHY FIELD WORK E-MODULE 

This study was conducted to examine the use of M-learning methods in STPM 
Geography fieldwork activities. This study uses quantitative approach with a quasi-
experimental design involving experimental groups (Koperatif and Tidak Koperatif) 
and control group (Tradisional). A total of 141 students who took Geography subject 
at the Form 6 level were involved in this study. Four questionnaires were used, 
namely readiness, acceptance, attitude, and soft skills questionnaires. The statistical 
tests performed were the repetition analysis of Analysis of variance (ANOVA), 
Analysis of Covariance (ANCOVA) one -way and Analysis of Covariance (ANCOVA) 
two -way at the significance level of p <0.05. Researchers looked at the Mauchly test 
as well as effect size because measurements were performed at three different time 
periods (pre -test, post-test 1 and post -test 2). The results of the analysis show that 
the Pre, Post-1 and Post-2 tests for the Cooperative group significantly affect 
students' readiness for M-learning learning methods with the help of M-fieldwork 
teaching aids. The effect size for the Cooperative group for readiness, acceptance, 
attitude and soft skills shows a large effect size which is between 0.5 to 0.8. While 
for the non-cooperative group, the findings of the study show that the Pre, Post 1 
and Post 2 tests significantly affect student readiness, also showing a large effect 
size for all four variables. For the Traditional group, the findings show that the Pre, 
Post 1 and Post 2 tests did not significantly affect the students' readiness, acceptance 
and attitude. In contrast to the soft skills variable, there are significant differences. 
The Traditional Group also showed a small and moderate effect size for all four 
variables which ranged from 0.2 to 0.5. It is similar to the findings of the Post-test 
2, it was found that the effect size is small and moderate for all four variables. The 
researchers looked at the effect size values, which showed that the experimental 
group was higher than the control group. It is recommended that the M-learning 
teaching method with the help of the M-fieldwork module can be applied to the entire 
topic found in the syllabus description for the STPM Geography subject. But this 
method needs to be tested based on the topics found in Geography subjects to see 
the suitability of using M-learning learning methods so that it can be developed more 
widely. 

BAB 1 

 

 

PENGENALAN 

1.1 Pendahuluan 

Teknologi dan kemahiran abad ke-21 dalam pendidikan adalah dua aspek yang 

menjadi isu utama dalam penyelidikan beberapa tahun ini. Kepelbagaian inovasi 

dalam teknologi telah memberi inspirasi kepada ramai pendidik untuk menjadikan 

teknologi sebagai satu elemen bahan bantu mengajar bagi memenuhi keperluan 

pembelajaran pelajar dalam abad ke-21 ini (Ismail et al., 2016b; Mohd Razali et al., 

2020).  

Perkembangan yang paling ketara dilihat adalah dalam penggunaan teknologi 

mudah alih seperti smartphone dan tablet yang mana telah mengubah hampir semua 

bidang dalam kehidupan seharian manusia. Perkembangan penggunaan alat 

teknologi abad ke-21 ini telah membawa kepada satu persoalan tentang bagaimana 

untuk mengintegrasikan penggunaan teknologi mudah alih ini dalam sistem 

pendidikan bagi melengkapkan pelajar dengan kemahiran abad ke-21 (Grimus dan 

Ebner, 2016; Siew et al., 2021). 

Proses pengajaran dan pembelajaran pada masa kini tidak lagi tertumpu di 

dalam bilik darjah semata-mata, sebaliknya boleh berlaku di mana-mana sahaja dan 

pada bila-bila masa (Jarvis dan Dickie, 2010). Sistem pendidikan telah mengalami 

satu lagi evolusi dalam teknologi pendidikan apabila kaedah pembelajaran mudah 

alih atau Mobile Learning (M-Learning) diperkenalkan bagi meningkatkan tahap 

pengajaran dan pembelajaran. Konsep pembelajaran melalui M-learning kian 

berkembang dengan adaptasi teknologi baharu ke dalam pedagogi pengajaran dan 

pembelajaran (D France et al., 2015). M-learning merupakan adaptasi daripada 

pembelajaran E-learning yang mana dikatakan dapat meningkatkan pengalaman 

pelajar dalam sesuatu bidang pembelajaran (Brien dan Field, 2013). 


